	ՀԻՄՆԱՎՈՐՈՒՄ
[bookmark: _GoBack]Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին Կառավարության որոշման նախագծի ընդունման անհրաժեշտության վերաբերյալ


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	         Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը (այսուհետ՝ Տեսչական մարմին) տեղակայված է Հայաստանի Հանրապետության արտակարգ իրավիճակների նախարարության (այսուհետ՝ Նախարարություն) ք. Երևան Դավթաշեն Ա,Միկոյան փ, 109/8 հասցեում գտնվող վարչական շենքում և զբաղեցնում է մասնաշենքի 720 քառ. մետր տարածք: 2020թ. Նախարարությանը  հատկացված բյուջետային ծախսերում  ներառված չեն Տեսչական մարմնին  մատուցվող  կապի ծառայությունները և կոմունալ ծախսերը: Նշված ծախսերի ԱԻՆ-ի համար գծով առաջացել են 4 790.2 հազար դրամի լրացուցիչ պարտավորություններ: 
     Վերոնշյալ հասցեում է տեղակայված նաև «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» ՊՈԱԿ-ը, որը զբաղեցնում է շենքի 2 հարկը՝ ընդամենը 2 751.5 քառ. մետր տարածք, 170 աշխատողով, 150 համակարգիչ: ՀՀ ԱԻՆ 2020թ. բյուջետային հայտի հաշվարկներում հաշվի չի առած  ՊՈԱԿ-ի կողմից օգտագործվող տարածքի կոմունալ ծախսերը, էներգետիկ ծառայությունները: Ուստի նշված ծախսերի գծով առաջացել են 20 754.3 հազար դրամի լրացուցիչ պարտավորություններ (ներառյալ նախորդ տարիներին մատակարարված ծառայությունների դիմաց պարտավորությունները), սակայն հաշվի առնելով ՊՈԱԿ-ի միջոցների սահմանափակությունը լրամշակված նախագծում չի ներառվում <<Կապի ծառայություններ>> և <<Կոմունալ ծառայություններ>> հոդվածների գծով ծախսերը և վերաբաշխվում է ընդամենը 17 771.6 հազար դրամ: 
        Միաժամանակ, տեղեկացնում եմ, որ ԱՄՆ դեսպանատան կողմից Մասիսում, Արտաշատում և Մեղրիում կառուցվել են հրշեջ փրկարարական ջոկատների համար  նոր շենքեր և գազիֆիկացվել են, որով պայմանավորված Նախարարության «Փրկարարական ծառայություններ» ծրագրի գազի բաշխման ծառայությունների գծով առաջացել են լրացուցիչ պարտավորություններ:
    Սույն նախագծով առաջարկվում է կատարել միջծրագրային վերաբաշխում մատուցված  ծառայությունների՝ Նախարարության «Արտակարգ իրավիճակների բնագավառում քաղաքականության մշակում՝ խորհրդատվական ծառայությունների տրամադրում և մոնիտորինգի իրականացում», «Փրկարարական ծառայություններ»  ծրագրերի կոմունալ ծախսերի գծով պարտավորությունների վճարման և Արաքս ԲԲԸ-ից տարածքի վարձակալության վճարի համար՝ ամսական 350.0 հազար դրամ  (պայմանագիրը կցվում է):

	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակն է   Նախարարությանը մատուցված ծառայությունների և կոմունալ ծախսերի վճարման իրականացումը, որը առաջացել է Տեսչական մարմնի և «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» ՊՈԱԿ-ի կողմից:    

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Արտակարգ իրավիճակների նախարարության կողմից:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2020 թվականի պետական բյուջեում լրացուցիչ ծախս չի առաջանա:





